
_________________________________________________________________________
Ղեկավարվելով <Բաժնետիրական ընկերությունների մասին> Հայաստանի Հանրապետության օրենքի 67-րդ հոդվածով Հայաստանի Հանրապետության կառավարությունը որոշում է.

1. Թույլատրել <Էներգակարգաբերում> փակ բաժնետիրական ընկերությանը սեփականության իրավունքով իրեն պատկանող` Երևան քաղաքի Այգեձորի 67 հասցեում գտնվող 3397,9 քառ. մետր ընդհանուր մակերեսով վարչաարտադրական շենքի 2-րդ հարկի` 700,4 քառ. մետր և 34.100,0 հազ. դրամ հաշվեկշռային (մնացորդային) արժեքով ծառայողական տարածքներով (այսուհետև` գույք) վճարել այդ ընկերության կողմից տեղաբաշխված` պետությանը պատկանող համապատասխան քանակի բաժնետոմսերի` Հայաստանի Հանրապետության օրենսդրությամբ սահմանված կարգով ձեռքբերման դիմաց:

2. Հայաստանի Հանրապետության կողմից ձեռք բերված` սույն որոշման 1-ին կետում նշված գույքն ամրացնել <Հայաստանի Հանրապետության էներգետիկայի և բնական պաշարների նախարարության աշխատակազմ> պետական կառավարչական հիմնարկին:

3. <Էներգակարգաբերում> փակ բաժնետիրական ընկերության կողմից ձեռք բերված բաժնետոմսերը մարելուց հետո Հայաստանի Հանրապետության օրենսդրությամբ սահմանված կարգով համապատասխան չափով նվազեցնել <Էներգակարգաբերում> փակ բաժնետիրական ընկերության կանոնադրական կապիտալի չափը:

4. Սահմանել, որ սույն որոշման  1-ին կետում նշված գույքի առանձնացման ժամանակ հաշվարկվող ավելացված արժեքի հարկի վճարումը կատարվում է <Հայաստանի Հանրապետության 2010 թվականի պետական բյուջեի մասին> Հայաստանի Հանրապետության օրենքի 9-րդ հոդվածի 9-րդ մասով սահմանված կարգով:

5. Հայաստանի Հանրապետության էներգետիկայի և բնական պաշարների նախարարին` <Էներգակարգաբերում> փակ բաժնետիրական ընկերության հետ համատեղ` սահմանված կարգով ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը և գույքային իրավունքների պետական գրանցումը` թույլատրելով այն իրականացնել <Էներգակարգաբերում> փակ բաժնետիրական ընկերության միջոցների հաշվին:

Տեղեկանք – հիմնավորում
<Գույք հանձնելու մասին> ՀՀ կառավարության որոշման նախագծի վերաբերյալ
ՀՀ էներգետիկայի և բնական պաշարների նախարարության (այսուհետև` նախարարություն) զբաղեցրած տարածքները (Կառավարական տուն 2) չեն բավարարում նախարարության աշխատակազմի մի շարք կառուցվածքային և առանձնացված ստորաբաժանումների աշխատակիցների տեղավորման համար (մասնավորապես` աշխատակազմի ընդերքի վարչությունը, էներգետիկայի և ընդերքի վերահսկողության պետական տեսչությունները, երկրաբանական և կոնցեսիոն գործակալությունները տեղակայված են տարբեր սեփականության կամ այլ պետական կառավարման մարմիններին ու կազմակերպություններին ամրացված շենքերում):

ՀՀ կառավարության սույն որոշման նախագծով` նախարարության ենթակայության <Էներգակարգաբերում> ՓԲԸ-ին սեփականության իրավունքով պատկանող` Այգեձորի 67 հասցեում գտնվող, վարչաարտադրական շենքի 2-րդ հարկի` 700,4 քառ. մետր տարածքով (այսուհետև` գույք, որի հաշվեկշռային արժեքը 01.04.2010թ. դրությամբ 34.100,0 հազ. դրամ է) վճարվում է ընկերության կողմից տեղաբաշխված` պետությանը պատկանող համապատասխան քանակի բաժնետոմսերի ձեռքբերման դիմաց, միաժամանակ գույքի հաշվեկշռային արժեքի չափով նվազեցվում է ընկերության կանոնադրական կապիտալի մեծությունը, իսկ Հայաստանի Հանրապետության կողմից ձեռքբերված գույքը ամրացվում է <ՀՀ էներգետիկայի և բնական պաշարների նախարարության աշխատակազմ> ՊԿՀ-ին, ինչը հնարավորություն կտա լուծել նախարարության աշխատակազմի ընդերքի վարչության և ընդերքի վերահսկողության պետական տեսչության աշխատակիցների տեղավորման հարցը:

ԱՄՓՈՓ ՏԵՂԵԿԱՆՔ
<Գույք հանձնելու մասին> ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ

